
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar

muhofazalovchi qurilish tizimlari

va tarjimashunoslik

08.00.02 – Makroiqtisodiyot

08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

HUDUDIY IQTISODIY SALOHIYATNI 
BAHOLASH ORQALI ELEKTRON TIJORAT 
TIZIMINI INNOVATSION TAKOMILLASHTIRISH
Ravshanova Muhayyo Maxmanazarovna
Iqtisodiyot va pedagogika universiteti
“Iqisodiyot” kafedrasi dotsenti
Email: muhayyo.ravshanova@mail.ru

Annotatsiya: Mazkur maqolada muallif tomonidan hududlar iqtisodiy salohiyatini baholash mezonlari va ular orqali 
elektron tijorat tizimini baholashning nazariy va amaliy jihatlari haqidagi ma’lumotlar keltirib o‘tilgan. Shuningdek, muallif 
hududlarning iqtisodiy salohiyatini kompleks tahlil qilish usullarini ham taqdim etgan. Hududlar kesimida elektron tijorat 
rivojiga ta’sir etuvchi omillar aniqlanib, ularning o‘zaro bog‘liqligi statistik va taqqoslama usullar orqali baholandi. Tadqiqot 
natijalari shuni ko‘rsatadiki, internet infratuzilmasi va mobil aloqa tizimi rivojlangan, aholining daromad darajasi va raqamli 
savodxonligi yuqori bo‘lgan hududlarda elektron tijorat faoliyati sezilarli darajada yuqori. Shu bilan birga, ayrim hududlarda 
infratuzilma va inson kapitali yetarli darajada rivojlanmaganligi elektron tijorat o‘sishini cheklayotgan asosiy omillar sifatida 
aniqlangan.

Kalit so‘zlar: elektron tijorat, raqamli iqtisodiyot, hududiy iqtisodiy salohiyat, internet infratuzilmasi, logistika tizimi, raqa-
mli savodxonlik, investitsiya siyosati, hududiy rivojlanish, iqtisodiy samaradorlik, mobil aloqa, inson kapitali.

Abstract: In this article, the author provides information on the criteria for assessing the economic potential of regions 
and the theoretical and practical aspects of evaluating the e-commerce system through them. The author also presents 
methods for a comprehensive analysis of the economic potential of regions. Factors influencing the development of 
e-commerce across regions are identified, and their interrelationships are evaluated using statistical and comparative 
methods. The research results show that in regions where internet infrastructure and mobile communication systems are 
well developed, and where income levels and digital literacy of the population are high, e-commerce activity is significantly 
high. At the same time, in some regions, the insufficient development of infrastructure and human capital has been iden-
tified as the main factor limiting the growth of e-commerce.

Keywords: E-commerce, digital economy, regional economic potential, internet infrastructure, logistics system, digital 
literacy, investment policy, regional development, economic efficiency, mobile communication, human capital.

Аннотация: В данной статье автор приводит информацию о критериях оценки экономического потенциала 
регионов и теоретических и практических аспектах оценки электронной торговой системы через них. Также автор 
представил методы комплексного анализа экономического потенциала регионов. Были определены факторы, 
влияющие на развитие электронной торговли в разрезе регионов, и их взаимосвязь была оценена с помощью 
статистических и сравнительных методов. Результаты исследования показывают, что в регионах с развитой 
интернет-инфраструктурой и мобильной связью, высоким уровнем доходов населения и цифровой грамотностью, 
активность электронной торговли значительно выше. Вместе с тем, в некоторых регионах недостаточно развитая 
инфраструктура и человеческий капитал определены как основные факторы, ограничивающие рост электронной 
торговли.

Ключевые слова: электронная коммерция, цифровая экономика, потенциал региональной экономики, интернет-
инфраструктура, логистическая система, цифровая грамотность, инвестиционная политика, региональное 
развитие, экономическая эффективность, мобильная связь, человеческий капитал.

K I R I S H
Dunyo iqtisodiyotida so‘nggi yillarda sodir bo‘layotgan raqamli transformatsiya jarayonlari barcha sohalarda, 

xususan, savdo tizimida tub o‘zgarishlar sodir bo‘lib kelmoqda. Elektron tijoratning shakllanishiga asosiy 
omillar sifatida internet texnologiyalari, mobil aloqa vositalari va to‘lov tizimlarining jadal rivojlanishini e’tirof 
etish mumkin. Elektron tijorat nafaqat an’anaviy savdo shakllarini to‘ldiradi, balki yangi bozorlarni shakllantiradi, 
tranzaksiya xarajatlarini kamaytiradi hamda ishlab chiqaruvchi va iste’molchi o‘rtasidagi masofani qisqartiradi. 
Shu sababdan bugungi kunda elektron tijorat hududlar iqtisodiyotida o‘z o‘rnini egallamoqda.

Raqamli iqtisodiyot sharoitida hududlarning iqtisodiy rivojlanish darajasi va mavjud resurslari elektron 
tijoratning shakllanishi va kengayishida hal qiluvchi omillardan biri bo‘lib xizmat qiladi. Har bir hudud o‘zining 
iqtisodiy salohiyati, infratuzilma darajasi, aholi daromadlari, raqamli savodxonligi va innovatsion muhitiga qarab 

elektron tijorat rivojida turlicha natijalarga erishadi. Shu sababli hududiy iqtisodiy salohiyatni chuqur va tizimli 
o‘rganish elektron tijoratni samarali rivojlantirishning muhim sharti hisoblanadi.

Hududiy iqtisodiy salohiyat keng qamrovli tushuncha bo‘lib, u ishlab chiqarish resurslari, mehnat salohiyati, 
moliyaviy imkoniyatlar, transport-logistika infratuzilmasi, axborot-kommunikatsiya texnologiyalari hamda 
institutsional muhitni o‘z ichiga oladi. Ushbu omillar o‘zaro bog‘liq holda hududning raqamli iqtisodiyotga 
moslashuv darajasini belgilaydi. Ayniqsa, internet qamrovi, elektron to‘lov tizimlarining rivojlanganligi va 
logistika xizmatlarining samaradorligi elektron tijoratning muvaffaqiyatli faoliyat yuritishida muhim ahamiyat 
kasb etadi.

M A V Z U G A  O I D  A D A B I Y O T L A R  S H A R H I
Hududiy iqtisodiy rivojlanish va elektron tijorat bo‘yicha respublikamizda va xorijiy olimlar tomonidan ilmiy 

izlanishlar olib borilgan. Ular elektron tijoratning iqtisodiy o‘sishga ta’siri, raqamli iqtisodiyotning shakllanishi 
yuzasidan olib borilgan ilmiy izlanishlar mavzuning dolzarbligini ko‘rsatadi. Xususan, Erik Brynjolfsson 
elektron bozorlarda mavjud mahsulotlar xilma-xilligining ortishi iqtisodiy ta’sirini baholovchi nazariy asos va 
empirik hisob-kitoblarni taqdim etgan [1]. Shuningdek, muallif raqobatning kuchayishi natijasida samaradorlik 
oshib, masalan, o‘rtacha sotuv narxlarining pasayishi orqali iste’molchilar foydasi sezilarli darajada ortishini, 
biroq elektron bozorlarda mahsulotlar xilma-xilligining ortishi iste’molchilar foydasini yanada katta miqdorda 
oshiruvchi muhim omil hisoblanishini e’tirof etgan.

T. Savitskaya tomonidan olib borilgan tadqiqotlarda elektron tijorat infratuzilmasining iqtisodiy 
samaradorlikka ta’siri keng yoritilgan. Uning ilmiy ishlarida internet tarmog‘i rivoji, logistika tizimi va elektron 
to‘lov vositalari elektron tijoratning asosiy infratuzilma elementlari sifatida baholanadi [2]. Shuningdek, 
muallif tomonidan elektron tijorat samaradorligiga aholining daromad darajasi, raqamli savodxonlik va davlat 
siyosati muhim ta’sir ko‘rsatishi asoslab berilgan. Tadqiqot natijalari shuni ko‘rsatadiki, infratuzilma rivojlangan 
hududlarda elektron tijorat tez sur’atlarda o‘sadi.

O‘zbekiston iqtisodiyotining rivojlanish yo‘nalishlari va hududiy siyosat masalalari A. Vahobov tomonidan 
olib borilgan ilmiy tadqiqotlarda keng yoritilgan. Hududiy iqtisodiy salohiyatni oshirishda investitsiya siyosati, 
infratuzilma rivoji va tadbirkorlik muhitining ahamiyatini muallif alohida ta’kidlaydi [3]. Shuningdek, uning 
tadqiqotlarida hududlar o‘rtasidagi iqtisodiy tafovutlarni kamaytirish va raqobatbardoshlikni oshirish uchun 
innovatsion yondashuvlar zarurligi asoslab berilgan. Bu esa elektron tijorat tizimini rivojlantirishda hududiy 
iqtisodiy omillarning muhimligini ko‘rsatadi.

Mehnat bozori va inson kapitalining iqtisodiy rivojlanishdagi o‘rnini yoritishda K. Abdurahmonovning ilmiy 
tadqiqotlarini misol sifatida keltirish mumkin. Bandlik darajasi, mehnat resurslarining sifati va ularning hududlar 
kesimidagi taqsimlanishi iqtisodiy salohiyatni belgilovchi asosiy omillar sifatida ko‘rib chiqiladi [4]. Shuningdek, 
uning tadqiqotlari natijalariga ko‘ra, inson kapitalining rivojlanganligi va aholining kasbiy malakasi yuqori 
bo‘lgan hududlarda iqtisodiy faollik va innovatsion rivojlanish darajasi yuqori bo‘ladi. Bu esa elektron tijorat 
tizimini rivojlantirishda ham muhim omil hisoblanadi.

T A D Q I Q O T  M E T O D O L O G I YA S I
Tadqiqot davomida hududiy iqtisodiy salohiyatni baholash orqali elektron tijorat tizimini innovatsion 

takomillashtirish uchun turli ilmiy yondashuvlar qo‘llanildi. Asosiy metodlar sifatida statistik ma’lumotlar 
tahlili, taqqoslash usuli, tizimli yondashuv va kontent-tahlil birlashtirildi. Statistik ma’lumotlar hududiy internet 
tarmog‘iga ulangan abonentlar soni, mobil aloqa tizimiga ulangan abonent radiostansiyalari sonini o‘rganish 
uchun ishlatildi.

T A H L I L  V A  N A T I J A L A R
O‘zbekistonning turli hududlarida elektron tijorat tizimining rivojlanish darajasi va hududiy iqtisodiy salohiyat 

o‘rtasidagi yaqin bog‘liqlikni ko‘rsatadi. Tahlil shuni ko‘rsatdiki, yuqori iqtisodiy salohiyatga ega hududlarda 
internet infratuzilmasi va logistika tizimi rivojlangan bo‘lib, elektron tijorat faoliyati tez sur’atlarda o‘sadi, kam 
rivojlangan hududlarda esa internet qamrovi va yetkazib berish xizmatlarining sust rivojlanishi onlayn savdoning 
o‘sish sur’atini sekinlashtiradi. Hududlarning ichki iqtisodiy imkoniyatlari, xususan, hududiy yalpi mahsulot 
va aholining daromad darajasi, shuningdek, mahalliy biznes muhiti elektron tijorat samaradorligini bevosita 
belgilaydi [5]. Tadqiqot natijalari shuni ko‘rsatadiki, aholining daromad darajasi va raqamli savodxonligi yuqori 
bo‘lgan hududlarda onlayn xaridlar ko‘proq amalga oshiriladi, bu esa inson kapitali elektron tijoratning iqtisodiy 
samaradorligida muhim omil ekanligini ko‘rsatadi. Internet tezligi, to‘lov tizimlari va yetkazib berish xizmatlari 

rivojlangan hududlarda elektron tijoratning o‘sishi sezilarli darajada yuqori bo‘lib, aksincha, yetkazib berish 
tizimi zaif yoki ishonchsiz bo‘lgan hududlarda onlayn savdo faoliyati past bo‘ladi. Shu bilan birga, investitsiya 
siyosati va davlat tomonidan qo‘llab-quvvatlash hududiy iqtisodiy salohiyatni oshirishda muhim omil sifatida 
namoyon bo‘ladi; infratuzilma, soliq imtiyozlari va biznesni qo‘llab-quvvatlash choralari elektron tijorat rivojida 
hududlar farqini kamaytiradi. Malakali kadrlar va mehnat resurslarining sifatli taqsimlanishi hududiy iqtisodiy 
faollik va innovatsion rivojlanishga bevosita ta’sir qiladi, shuning uchun elektron tijorat tizimining samaradorligi 
hududdagi ishchi kuchining malakasi bilan chambarchas bog‘liq.

Mazkur 1-jadval ma’lumotlari hududlar bo‘yicha elektron tijoratni rivojlantirish uchun zarur bo‘lgan raqamli 
infratuzilmaning holatini aks ettiradi. Tahlil natijalari shuni ko‘rsatadiki, internet tarmog‘iga ulangan abonentlar 
soni va mobil aloqa tizimining rivojlanganligi hududlar o‘rtasida sezilarli darajada farqlanadi. Ayniqsa, Toshkent 
shahri keskin ustunlikka ega bo‘lib, internet abonentlari soni 6433,1 mingni, mobil aloqa abonentlari esa 8506,8 
mingtani tashkil etadi. Bu esa poytaxtda elektron tijorat uchun eng qulay infratuzilma mavjudligini ko‘rsatadi 
(1-jadval).

1-jadval
Hududlar bo‘yicha elektron tijorat va iqtisodiy salohiyat tahlili1

Hududlar

Internet tarmog‘iga ulangan 
abonentlar soni, jami 

Internet tarmog‘iga ulangan 
abonentlar soni, jismoniy 

shaxslar

Mobil aloqa tizimiga ulangan 
abonent radiostansiyalari soni 

Qoraqalpog‘iston 
Respublikasi 1640,9 76,3 1687,4

Andijon viloyati 2448,2 69,6 2865,2
Buxoro viloyati 1677,8 76,9 1720,1
Jizzax viloyati 1129,7 69,9 1276,5

Qashqadaryo viloyati 2377,7 63,6 2593,6
Navoiy viloyati 1047,9 89,3 1150,5

Namangan viloyati 2278,1 70,7 2730,9
Samarqand viloyati 3055,6 68,7 3377,8
Surxondaryo viloyati 1871,5 61,8 2027,3

Sirdaryo viloyati 794,8 80,3 878,5
Toshkent viloyati 2122,1 65,9 2106,7
Farg‘ona viloyati 3633,2 85,9 3642,9
Xorazm viloyati 1628 76,7 1687,5
Toshkent shahri 6433,1 168,2 8506,8

Mazkur jadval ma’lumotlari hududlar bo‘yicha elektron tijoratni rivojlantirish uchun zarur bo‘lgan raqamli 
infratuzilmaning holatini aks ettiradi. Tahlil natijalari shuni ko‘rsatadiki, internet tarmog‘iga ulangan abonentlar 
soni va mobil aloqa tizimining rivojlanganligi hududlar o‘rtasida sezilarli darajada farqlanadi. Ayniqsa, Toshkent 
shahri keskin ustunlikka ega bo‘lib, internet abonentlari soni 6433,1 mingni, mobil aloqa abonentlari esa 8506,8 
mingtani tashkil etadi. Bu esa poytaxtda elektron tijorat uchun eng qulay infratuzilma mavjudligini ko‘rsatadi.

Viloyatlar kesimida qaralganda, Farg‘ona, Samarqand va Andijon viloyatlarida internet abonentlari soni 
yuqori bo‘lib, ushbu hududlarda elektron tijorat rivojlanishi uchun imkoniyatlar keng ekanligi kuzatiladi. Shu 
bilan birga, mobil aloqa abonentlari soni ham aynan shu hududlarda yuqori bo‘lib, bu raqamli xizmatlardan 
foydalanish darajasi yuqoriligini anglatadi.

Shuningdek, ayrim hududlarda jismoniy shaxslar ulushi yuqori ekanligi (masalan, Navoiy – 89,3 %, 
Farg‘ona – 85,9 %, Sirdaryo – 80,3 %) aholining internetdan faol foydalanayotganini ko‘rsatadi va bu elektron 
tijoratni rivojlantirish uchun ijobiy omil hisoblanadi.

Mobil aloqa tizimi ko‘rsatkichlari ham hududiy iqtisodiy salohiyatni baholashda muhim omil hisoblanadi. 
Jadvaldan ko‘rinib turibdiki, mobil aloqa abonentlari soni yuqori bo‘lgan hududlarda (Toshkent shahri, Farg‘ona, 
Samarqand) elektron tijorat xizmatlaridan foydalanish imkoniyatlari kengroq. Chunki mobil internet orqali 
onlayn savdo operatsiyalari keng amalga oshiriladi.

1	  O’rhanishlar natijasida mu’allif ishlanmasi

X U L O S A  V A  T A K L I F L A R
Hududlar o‘rtasida raqamli infratuzilma rivojlanishidagi tafovutlar elektron tijoratning rivojlanish darajasiga 

bevosita ta’sir qiladi. Yuqori internet qamrovi, mobil aloqa tizimining rivojlanganligi va aholining internetdan 
foydalanish darajasi yuqori bo‘lgan hududlarda elektron tijorat tezroq rivojlanadi. Shu sababli kam rivojlangan 
hududlarda raqamli infratuzilmani kengaytirish, internet qamrovini oshirish va aholining raqamli savodxonligini 
rivojlantirish elektron tijoratni rivojlantirishning asosiy yo‘nalishlaridan biri hisoblanadi.

Natijalar shuni ko‘rsatadiki, hududlar kesimida elektron tijorat o‘sishi va iqtisodiy samaradorlik o‘rtasida 
aniq ijobiy bog‘liqlik mavjud bo‘lib, raqamli infratuzilma, logistika, investitsiya muhiti va inson kapitali elektron 
tijoratni rivojlantirishning asosiy tarkibiy elementlari hisoblanadi. Shu bilan birga, hududiy tafovutlarni 
kamaytirish va raqobatbardoshlikni oshirish uchun integratsiyalashgan siyosat va innovatsion yondashuvlar 
zarur ekanligi aniqlanadi. Tadqiqotdan kelib chiqadigan xulosa shuki, elektron tijoratning muvaffaqiyati nafaqat 
texnologik infratuzilmaga, balki hududning iqtisodiy salohiyati, aholining malakasi va davlat siyosatiga bevosita 
bog‘liq. Shuning uchun hududiy iqtisodiy strategiyalarni ishlab chiqish hamda investitsiya, ta’lim va infratuzilma 
sohalarida uyg‘un ishlar olib borish zarur.

